
GOUVÈNÈ CUOMO ANONSE KWASANS ENPÓTAN NAN ENDISTRI DIVEN, BYÈ, BWASON AK SIDR NAN 

NEW YORK 

 

Kantite fèm ki baze sou manifakti te double depi 2011 

 

Yo te anonse nouvo efò pwomosyon nan Long Island’s Harvest East End Diven & Manje Klasik  

 

 

Gouvènè Andrew M. Cuomo jodia te anonse ke kantite fèm ki baze sou biznis manifakti diven, byè, 

bwason ak sidr ki itilize engredyan ki fèt nan New York te ogmante de 100 pousan depi 2011. Anplis, 

kantite total manifakti ki pwodui bwason alkòl nan New York te ogmante de 105 pousan depi 2011. 

Kwasans sa se yon rezilta de efò administrasyon an pou fè patenarya avèk endistri bwason an pou kreye 

nouvo fèm ki baze sou lisans manifakti, lanse nouvo inisyativ pwomosyon ak maketing, fasilite 

règlemantasyon restritiv, epi redwi tan li pran pou ouvè yon biznis. 

 

Nan wikenn sa, Gouvènè a te egalman anonse yon seri inisyativ pou sipòte endistri enpòtan sa a, enkli 

yon nouvo reklamki pral kòmanse parèt nan jou travay sa. Anplis, Eta pral atribye $300,000 pou plis 

piblisite, aktivite ak sèvis transpòtasyon pou ogmante touris nan zòn endistri bwason atizanal nan Long 

Island. Bati sou relasyon ki egziste deja avèk Delta ak Avis-Budget, pwomosyon sa pral pèmèt kat 

anbakman ak bon pou lokasyon machin/otobis itilize pou ofri nan etablisman diven yo, akomodayson 

otèl, restoran, ak lòt biznis yo nan Long Island. Óf sa yo pral disponib sou yon kantite semèn ki sible nan 

ane 2015 lan.  

 

“Endistri bwason atizanal la se youn nan pi gwo istwa siksè New York, e nap fè tout sa nou kapab nan 

gouvènman eta pou kenbe kwasans fòmidab ke nou te obsève nan etablisman diven, brasri, sidri ak 

distilri nou yo kap vin pi solid,” Gouvènè Cuomo te deklare. “De Long Island a Finger Lakes, biznis lokal sa 

yo sipòte travay ak aktivite ekonomik nan alafwa agrikilti ak touris, epi envesti ladan yo vle di envesti 

nan avni New York. Mwen kontan pa kwasans fòmidab ke nou te obsève nan endistri bwason atizanal 

nou an pandan dènye ane ki sot pase yo, e mwen kwè reyèlman sa ki pi bon an dèyè toujou.” 

Wikenn sa, Gouvènè Cuomo te patisipe nan Harvest East End Wine & Food Classic pou sansibilize anplis 

pwofil kèk nan pi bon vandè ak biznis agrikòl eta. Videyo diskou Gouvènè a ak imaj siplemantè aktivite a 

disponib nan kalite-TV (h264, mp4) fòma la ak nan YouTube la. Foto aktivite a disponib la. 

 

Inisyativ pwomosyon $300,000 ki te anonse wikenn sa pral bati sou kanpay patenarya I Love NY ki 

egziste deja avèk MTA ak Port Authority, konsantre sou ayewopò JFK ak LaGuardia, Airtrain ak platfòm 

reklam sou seksyon yo nan tren Long Island, nan fason pou atenn vizitè potansyèl yo ki deja vwayaje nan 

oswa atravè Vil New York. Anplis de mache sibsansyèl touris ki relye avèk vil New York, reklam sou 

entènèt ak nan jounal pral egalman vize mache vwayaj entènasyonal esansyèl yo nan Canada, Ewòp ak 

Azi ki te demontre ke yo se sant rezo ekspòtasyon pou pwodui bwason atizanal New York ak Etazini. 

Baze sou yon ko-relasyon ant klasman elve pou vizit touris anyèl nan zòn vil New York ak konsomasyon 

diven ak enpòtasyon diven pa abitan, peyi yo te idantifye ki gen gwo potansyèl se Canada, Grande 

Bretay., Lafrans, Almay, Lachin, Japon ak La Syèd.  

 

Kwasans nan Manifakti Bwason atizanal Eta New York 

 

Brasri: 

 

Senkant-sèt nouvo brasri te ouvè nan eta kòm yon rezilta de lwa sou fèm brasri Gouvènè Cuomo nan 

ane 2012 ki te rantre anvigè nan janvye 2013. Tankou pwodiktè agrikòl, fèm brasri yo dwe itilize nivo 

spesifik engredyan ki pwodui lokal. Brasri Agrikòl yo te jwi menm privilèj ansanm avèk Etablisman Diven 

Agrikòl yo, enkli kapasite pou opere senk pwen lavant anteday andeyò sit la, ouvri restoran, fè 

degistasyon ak vann pwodui ki gen rapò yo ki kapab enkli souvni, manje pou konplete degistasyon ak 

ekipman ak materyèl. Kòm Fèm brasri yo kontinye ap ouvè nan eta, demann pou engredyan ki pwodui 

lokal yo ap kontinye ogmante.  

 

Anplis de senkant-sèt nouvo fèm brasri, mikwo-brasri New York ap kontinye eksperimante kwasans san 

parèy. Empire State kounye a se kay 104 mikwo-brasri, yon ogmantasyon 160 pousan kòmanse a 40 nan 

ane 2011. Anplis, kantite restoran brasri atizanal te ogmante kòmanse 10 nan 2011 a 33 jodia, a yon 

ogmantasyon yon ogmantasyon de 230%. 

 

Etablisman Diven: 

 

Depi 2011, kantite diven agrikòl yo te ogmante pa 50%, kòmanse 195 nan 2011 a 291 jodia. Anplis, 

kantite fèm diven ki te louvri branch biwo yo, ki te otorize pa lejislasyon ki te siyen pa Gouvènè Cuomo a 

nan 2011, te ogmante pa 90%, kòmanse a 29 nan 2011 a 55 jodia. Kantite etablisman diven yo te 

egalman ogmante de 50 pousan, kòmanse a 52 nan 2011 a 78 jodia.  

 

Anplis de kwasans sibstansyèl, etablisman diven New York yo te egalman gen yon ane rekò antèm de 

kalite. Nan ane 2013 sèlman, etablisman diven yo nan Empire State te genyen plis pase 700 prim – pi plis 

nan nenpòt ki ane nan istwa eta.  

Sidri yo: 

 

An Oktòb 2013, Gouvènè Cuomo te kapitalize sou deziyasyon New York kòm dezyèm pi gwo pwodiktè 

pòm pou enplemante chanjman lejislatif pou pwomote anplis endistri agrikilti enpòtan sa nan kreye lwa 

sou fèm sidr. Nouvo lwa a, ki te rantre anvigè nan dat 15 janvye 2014, te kondwi nan kreyasyon sèt 

nouvo fèm sidr. Fèm sidr manifakti sidr ki fèt eksklizivman avèk pòm ansanm avèk lòt fwi pepen te fèt 

nan Eta New York. Tankou diven ak fèm brasri, Sidri agrikòl yo egalman pwofite de privilèj adisyonèl e yo 

otorize pou yo ofri goute ak vann non sèlman sidr, men tou byè, diven ak alkòl ki fèt ak pwodi New York 

yo. Avèk adisyon sèt nouvo fèm sidr, New York kounye a se kay 29 manifakti sidr, yon ogmantasyon de 

480 pousan kòmanse a 5 nan ane 2011.  

 

Distilri:  

 

Depi lane 2011, kantite izin kap fè distilri nan Eta New York te ogmante de 450 pousan, kòmanse a 10 

nan premye trimès 2011 a 55 jodia. Nan oktòb 2012, Gouvènè Cuomo te siyen yon pwojè lwa kap pèmèt 

distilri ki gen lisans ki baze sou fèm pou vann alkòl yo nan Fwa Eta New York, fwa rejyonal ki rekonèt ak 

mache kiltivatè ki pa pou fè pwofi yo. Nouvo lwa sa a ap ede fèmye agrikòl lokal yo grandi lè yo bay 

distilri yo opòtinite komèsyal ki te ofri anvan eksklizivman a antrepriz pwodiksyon diven ki gen lisans, 

etablisman diven agrikòl, ak brasri agrikòl. Nan dat 9 Me 2014, 34 distilatè atizanal New York te patisipe 

nan ouvèti gala Kòktèl Klasik Manhattan, youn nan premye aktivite endistri bwason an. Se dezyèm lane 

youn d&yè lòt Taste NY te patwone sal Distilri Eta New York la nan Gala a.  

 

Anplis de amelyorasyon lejislatif ak règlemantasyon, Liquor Authority Eta te egalman diminye nan tan 

pwosesis la pou nouvo lisans manifakti a mwatye. Nan ane 2010, li te pran SLA yon mwayèn 83 jou pou 

revize nouvo lisans manifakti, jodia tan revizyon an se sèlman 38 jou. 

 

Prezidan SLA Dennis Rosen te deklare, “Sou lidèchip Gouvènè a, nou te fè patenarya avèk endistri a pou 

revize règleman ansyen ak politik demode yo nan yon efò pou ede endistri sa grandi. Chanjman lejislatif 

ak règlemantasyon te ede stimile kwasans fòmidab sa nan ogmante opòtinite maketing ak lavant, 

rasyonalize lisans, epi ogmante barèm pwodiksyon pou ti manifakti atizanal Eta.” 

 

Jim Trezise, Prezidan the New York Wine & Grape Foundation, te deklare, “Harvest Fest te reyèlman yon 

opòtinite pou montre motè yo ki dèyè kwasans endistri diven New York, sa ki te resevwa sipò san parèy 

ki soti Albany nan fason pou ouvè zòrèy ak veritab refòm nan règlemantasyon. Men sa ki fè New York 

eksele nan domèn sa se swen ak talan pwodiktè diven yo ki mete an boutèy pi bon diven nan mond lan 

sezon apre sezon. Anfèt, pa gen anyen nan mond lan pase yon diven New York.”  

 

Sal Diliberto, Prezidan Konsèy Diven Long Island, te deklare, “Kote nou ye avèk pwodiksyon diven nan 

New York te literalman yon rèv kèk ane de sa. Tout men yo sou pon an pou fè endistri a avanse nan eta 

sa, e rezilta yo reyèl; yo te achte plis diven, ranfòse touris e finalman kreye plis travay nan tout kominote 

nou yo nan New York.” 

Ron Goerler, Prezidan Harvest Fest ak pwopriyetè Jamesport Vineyards, te deklare, “Diven sa yo, men 

nan men avèk bote absoli Long Island, prezante a moun ki fenk vini yo ansanm avèk fanatik yo yon 

platfòm pafè pou sa ki rann diven New York inik anpil. Jamesport Vineyards fyè dèske li fè pati de fèm 

diven nan New York bay – yon talan distenk pou kreye epi pataje avèk tout mond lan kèk nan diven ki pi 

etonan.” 

 

Pou jwenn plis enfòmasyon sou sektè byè, diven, alkòl ak sidr New York kap devlope, tanpri ale sou 

www.taste.ny.gov.  

